Драматизација „Постои ли Дедо Мраз“
автор на текстот Соња Спанџова

Лица: Ивона, Ана ,Цветанка ,Марија Т., Марија И.

           Петар, Ѓоше, Благоја, Дарко

Сцена: Предновогодишна ноќ е, се е украсено за дочекот на Нова година.                                  Девојчињата се дотеруваат пред огледалото а момчињата ги озборуваат.
Ивона:    Сакам оваа вечер да изгледам прекрасно!

Ана   :     Па секако дека ќе изгледаш и тоа не само ти туку и сите ние.

Петар:   Ха, чудни девојчиња, ќе изгледале прекрасно!?

Ѓоше  :   А, за што се подготвувате девојки?

Цеце   :  Пааа, вечерва е....

Благоја  (ја прекинува): Еј, како да не знаеме што е вечерва!

Цеце  :   Па ако знаете не треба ниту да прашувате. (се свртува накај Ивона и Ана)

Марија Т: Ќе го гледаме ли огнометот вечерва?

Марија И.: Уф, не можам да дочекам, сакам да го видам уште сега.

Петар: Што сте вака нестрпливи?

Ѓоше:  Добро, мене навистина не ми е јасно за што се подготвувате толку многу?

(се слуша смеење од девојчињата)

Цеце  : Сигурно не за спиење. А зарем вие нема да овлечете нешто свечено во чест на Дедо Мраз?

Благоја: Колку години имаш ти? Зар уште веруваш во тие приказни за мали деца?

Ана   : Еееј големиот,кога порасна толку?

Ѓоше  : Девојки,сакам само да ве известам – Дедо Мраз не постои!

Ивона: Од кога тоа?

Ѓоше  : Од пред некој ден, ми кажа Дарко.

Марија Т. : Дарко? Ајде викни го нека каже пред нас ако толку знае. (Момчињата викаат): Даааркооо! Еј Дарко, дојди!

Дарко доаѓа: Ооо, добровечер дами! За што се подготвувате вака: Можеби за...хм...за нас?

Марија И. : Што ти е тебе? Зошто вие момчињата мора секогаш да ги правите сложени работите?

Ана:  Да, се согласувам со тебе. А вие девојки?

Останатите: Се согласуваме и ние!

Марија И. : Па секако дека ќе се согласите. Мислам, еднаш засекогаш треба да ви биде јасно – Дедо Мраз постои!

(Момчињата се смеат)

Дарко : Радувајте се, мислете си така! Не постои ниту Дедо Мраз ниту пак некои елени што летаат.

Ивона  :Е ова веќе не можам да го слушам.

Ана  : Докази молам!

Цеце  : Ако воопшто ги има?!

Петар  : Докази? Родителите секогаш ни велат „Ајде легни си чедо, за да може Дедо Мраз да пристигне“ а потоа ни оставаат подароци под елката.

Марија И. : Ккао да не, лаги со опашки!

Марија Т. : Родителите не ги лажат своите деца!
Благоја : Не ги лажат, само ги залажуваат!

Дарко  : Е добро, ако постои Дедо Мраз, како знае кое дете што сака за подарок?

Ивона : Како знае? Па јас секоја година му пишувам писмо и и го давам на мајка ми да му го прати.

Ѓоше  :Да и мајка ти го чита, ти го купува подарокот и додека спиеш ти го остава под елка.

Ана  : Ајде престанете да се расправате! Еве јас имам еден предлог – сите заедно ќе чекаме оваа вечер да видиме дали ќе дојде Дедо Мраз!

Петар  :Ќе остареме од чекање.

Марија Т. : Многу смешно. Предлогот е навистина единствен начин еднаш засекоаш да замолчите и сфатите дека Дедо Мраз доаѓа во сечиј дом.

Благоја : Се претвора во оџачар и влегува низ оџакот а?

Марија И. : Е па тогаш одете си и оставете не нам девојчињата сами со игра да го пречекаме.

Дарко  : Добро, добро, не се возбудувај толку многу. Еве јас се согласувам. (се врти кон момчињата) А вие?

Останатите: Се согласуваме, баш би сакале да видиме (се смеат)

           Во тој миг се отвора прозорецот

Цеце   :Погледнете (покажува кон небото)

Петар  :Што, облаците?

Цеце   :Не, подолу!

Ѓоше  :Покривите?

Цеце   :Не, уште подолу!

Благоја :Светилките од куќите?

Ана   : Тоа е санката на Дедо Мраз!

Дарко : Ти се причинува!

Ивона :Еве ги ирвасите!Над нашиот покрив се! Ееееј Дедо Мраз!

     Сите девојчиња мавтаат со рацете и викаат Дедо Мрааааз!

    Момчињата се приближуваат до прозорецот и гледаат кон небото.    

    Тогаш почнуваат да паѓаат снегулки!

Ивона  :Еве знак, видовте ли?

Цеце   : Гледате ли како не поздравува?

Петар :Да видовме, уште да влезеше низ оџакот и да ни оставеше подароци!

Ѓоше  :Уште тоа чудо да го видам и...

Марија Т: И што, ќе признаете дека грешите?

Благоја : Јас за подарок признавам се!

Марија И:Па ајде што чекаме, да провериме под елката.

Дарко  :Стоп! Јас ќе одам!

     Заминува и се враќа вџашен! Седнува.

Петар :Што е Дарко? 

     Дарко молчи а другите момчиња одат до елката и се враќаат вџашени.
Ивона :Што се смуртивте? Девојки да видиме!

   Одат до елката и наоѓаат подароци

Ана  :Ајде,ајде немојте да сте тажни.

Цеце  : Да, радувајте се заедно со нас!

Марија Т: И другпат немојте да се инаетите!

Марија И:Јас би сакала нешто да ве прашам –(се врти кон момчињата) постои ли Дедо Мраз?

Сите момчиња : Навистина постои Дедо Мраз!

    Отчукува полноќ а сите се смеат!

